
Hetápe guarä ñande rekove oñembojoja peteï mymba ñarö oïramo guáicha 

peteï jaula ryepýpe, upépe oguata tapykue gotyo ha upéi tenonde gotyo, tapykue 

gotyo ha tenonde gotyo. Upe mymba ndoguerekói ambue tenda oho haguä ha 

ndaikatúi avei ojapo ambue mba’e, ou ha oho peteï tenda rupi año, ha upéicha ohasa 

aravokuéra. 

 

Ñandejára ningo ndoipotái ñande jaiko upéicha. Ha’e ndoipotái ñande jaguata 

tapykue gotyo ñande rekovépe ha upéi jaha jey tenonde gotyo, tapykue gotyo ha   

tenonde gotyo, peteï mymba ñaröicha oïva peteï jaula-pe. ¡Nahániri! Jesús 

he’iva’ekue oïha moköi tape añónte ha iñambuéva ojoehegui. Peteïva tape pyrusu, 

upe tape ñande gueraha ñehundi gotyo. Ambue tape katu, ipo’i ha ñande gueraha 

tekove gotyo. 

 

Che poromokyre’ÿ ojapohaguéicha Jesús, peiporavo haguä pe tape po’i ñande 

gueraháva tekove gotyo. Opavavete ikatu jaguata upe tape rehe ha jaguereko tekove 

pyahu opa árape guarä, Ñandejára voi ome’ëva’ekue upe tape jaha haguä hese. 

Ñandejára he’i avei ñandéve mba’éichapa OGUATAVA’ERÄ MÁVA HEKOVE 

PYAHÚVA. Reikuaasépa mba’éichapa jaguatava’erä tekove pyahu reheve? Upe 

mbo’epy jajuhu Bíbliape, Nuevo Testamentope, aranduka Romanos capítulo 6, 

versículo 1 guive, 7 peve. Ñamoñe’ëmína jaikuaa haguä mba’épa he’i upépe: 

 

1. Mba’e piko ja’éta aipórö? Ñane rembiapo vaivéta piko jahávo Ñandejára 

imba’e poräve haguä? 

 

2. Ahániri upéva. Angaipa apópe guarä ñande ñamanóma. Mba’éicha piko 

aipórö jaikótante jahávo upe angaipa apópe? 

3. Ndapeikuaái piko peë, jajoajúvo Jesucristo rehe ñemongarai rupi, 

jajoajuha imanóre? 

 

4. Ñemongaraípe niko Jesucristo ndive ñañeñotÿ, ha ñamano ñañemoingove 

jey haguä, ha jarohasa peteï jeikove ipyahúva, Jesucrístope omoïngove jey 

haguéicha Ñandejára ñande Ru pu’aka mimbipa. 

 

5. Jajoaju rire ramo Jesucristo ndive, peteï mano, pe imanoháicha guápe, 

jajoaju avei hendive ijeikove jeýpe. 

 

6. Jaikuaa pe ñande reko yma, ojehupihague kurusúre Jesucristo ndive, pe 

ñande reko vaikue oñehundi haguä ha ndajaikovéima haguä angaipa apo 

poguýpe. 

 
7. Peteï omano ramo niko ojei pe angaipa apógui. 

 

Ko’ä versículo rupive apóstol Pablo omyesakä mbarete ñandéve mba’éichapa 

jaguatava’erä tape po’i ñande gueraháva tekove opave’ÿva gotyo. 

 

       MBA’E IKATÚVA OIKO TEKOTEVËTE ko mba’e raë jahechakuaáta. Ñamoñe’ë 

jey upe he’íva Romanos 6:1pe. Upépe he’i kóicha: "Mba’e piko ja’éta aipórö? Ñane 

rembiapo vaivéta piko jahávo Ñandejára imba’e poräve haguä?" Jahechakuaamína 

ko porandu: Ñandejára mba’e porä piko oheja jajapo hetave angaipa? Upéva 

oñeporandu ko’ápe. Jajevymína ha ñamoñe’ë Romanos 5:20, upépe jajuhu ñe’ë 

omyesakätava ñandéve ko mba’e. Upépe he’i kóicha: " Tembiapoukapy oñemoï 

hetave haguä iñangaipáva, ha heta hetavévo, Ñandejára ipy’a poräve." 

Rehechakuaápa mba’érehepa apóstol Pablo oporandu Romanos 6:1pe: "Ñane 

rembiapo vaivéta piko jahávo Ñandejára imba’e poräve haguä?" Ñandejára mba’e 

porä tuichavégui tembiapo vaikuéragui, upéicharö ha’ete ku hendapete ñane 

rembiapo vaiva’eräha hetave haguä Ñandejára mba’e porä. 

Oï he’ítava upéva añeteha, upéva ningo ñeimo’ä añónte, Apóstol Pablo 

pya’ete voi ombohovái ha he’i: "Ahániri upéva." Ani angamo’äke avave akä rupi 

ohasa heta haguére angaipa avei hetaiteve haguére Ñandejára mba’e porä, 

upéicharö, ñane rembiapo vaivérö hetavéta Ñandejára mba’e porä. Nahániri, 

ndaupéichai. 

 

          Upéi apóstol Pablo ohai ko ñe’ë joavy: "Angaipa apópe guarä ñande 

ñamanóma. Mba’éicha piko aipórö jaikótante jahávo upe angaipa apópe?" 

Rehechakuaápa? Ñamanóma ramo angaipa apópe, ndaikatumo’ävéima jaiko 

tembiapo vai apópe. Upéicharö, ndaikatúi ja’e ñane rembiapo vai hetaveva’eräha. 

Nahániri! 

 

Jaguata haguä tekove pyahu reheve, tekotevë jajesareko upe apóstol Pablo 

he’ívare: Ñandejára mba’e porä ndohejamo’äi jajapo jaikóvo tembiapo vai. 

 

           AÑETEGUA OJEGUEROHASA’YVA péva ha’e ambue mba’e tekotevëva 

jahechakuaa. Jahechamína mba’épa he’ise pe bautismo versículo 3pe: “Ndapeikuaái 

piko peë, jajoajúvo Jesucristo rehe ñemongarai rupi, jajoajuha imanóre?" Angirü che 

rendúva, kóva ndaha’éi tembiapo ojehúva tape mbyte rupi. Pe bautismo añetegua 

he’ise jajoajuha Jesucristo rehe imanóre. Ko’ágä, tekotevë ñaikümby upéva ha’eha 

peteï experiencia espiritual. Upéva ojehu maymáva jajeroviáva añetehápe Jesucristo 

rehe. 

 

 
 
 
 
 
 
 
 

3 



 
 

 

Moö pevépa oho ko joaju? Pe versículo 4pe jajuhu ko’ä ñe’ë: "Ñemongaraípe 

niko Jesucristo ndive ñañeñotÿ." Ejesareko ko ñe’ë “ñotÿ” rehe. Jajeroviáva 

Jesucristo rehe ñañeñotÿ hendive ñemongarai rupive. Ñamanógui ñañeñotÿ ha 

ñañeñotÿ jaikove jey haguä. Upévare, he’ive pe versículo 4pe kóicha: " ha ñamano 

ñañemoingove jey haguä, ha jarohasa peteï jeikove ipyahúva, Jesucrístope 

omoïngove jey haguéicha Ñandejára ñande Ru pu’aka mimbipa." Añe’ë hína pe 

jeguata oguerekóva máva ojeroviáva Jesucristo rehe ha oguerekóva tekove pyahu 

pysyrö ruypive. Ñeñotÿ he’ise jeikove jey ha jeikove jey Ñandejára reko mimbipápe. 

Upéicharö, ñande avei jajeroviáramo Jesucristo rehe, jaiko avei tekove pyahu reheve. 

 

Jaguata haguä tekove pyahu reheve tekotevë jajesareko upe apóstol Pablo 

ohaiva’ekuére: jajerovia ramo Cristo rehe, upéva ome’ë ñandéve tekove pyahu. 

 

           TUPYTYRÄ NAHESAKÄ PORÄIVA ha’e mbohapyha mba’e iporäva 

jahechakuaa. Ejesarekomína upe apóstol Pablo ohaíva versículo 5pe: "Jajoaju rire 

ramo Jesucristo ndive, peteï mano, pe imanoháicha guápe, jajoaju avei hendive 

ijeikove jeýpe." Ñañeñotÿ hendive ha jakakuaa hendive. Jajerovia vove Cristo rehe, 

ñañeñotÿ hendive ha jaguereko tekove pyahu. Ndajaikovéima ymave jaikohaguéicha. 

Ndajajapovéima umi mba’e ymave jajapova’ekue. Nañañe’ëvéima ymave 

ñañe’ëhaguéicha. Upéva ha’e tupytyrä nahesakä poräiva hetápe. 

           Ñandejára ome’ëva’ekue ñandéve mba’e poräite. Ñamoñe’ëmína upe he’íva 

versículo 6pe: "Jaikuaa pe ñande reko yma, ojehupihague kurusúre Jesucristo ndive, 

pe ñande reko vaikue oñehundi haguä ha ndajaikovéima haguä angaipa apo 

poguýpe." Upéva ningo Ñandejára ome’ëva’ekue ñandéve. Jajeroviávo Jesucristo 

rehe, ñande reko yma ojehupiva’ekue Jesucristo ndive kurusúre. Pe ñande reko yma, 

ha’e upe naturaleza pecaminosa jaguerekóva ñande pype, upéva opyta ipu’aka’ÿre 

ñande rehe. Ndaikatuvéima hembiapo ymave guaréicha, upévare ndajahaveima-

va’erä angaipa rapykuéri jajapo haguä umi mba’e jajaposéva. Uvei  jahekava’erä 

jajapo Ñandejára rembipota. Ñanesasöma angaipa ñeñapytïgui. Angaipa ñeñapytï 

osoropáma. Upévare, javy’ava’erä. Máva ojeroviáva Jesucristo rehe ojeíma pe 

angaipa apógui. Ñamomba’eguasu Ñandejárape! 

 

Jaguata haguä tekove pyahu reheve tekotevë jajesareko upe apóstol Pablo 

ohaiva’ekuére: jajerovia ramo Cristo rehe jajoaju hese ha jajeíma angaipa apo avei 

iñeñapytïgui. 

 

Angirü che rendúva, nde ikatu ko ára guive reguata Jesucristo ndive pe tape 

pyahu rupi. Ejerovia hese ha erresivi chupe nde Salvador personal ramo. Ha’e ne 

pysyröta ha ome’ëta ndéve tekove pyahu opave’ÿva. Nemoirüta ha nanderejamo’äi 

araka’eve. 

 

Nemandu’áke umi mba’e ñañemongetava’ekuére ko árape: Ñandejára mba’e 

porä ndohejamo’äi jajapo jaikóvo tembiapo vai. Oï avei pe añetegua 

ojeguerohasa’ÿva: máva ojeroviáva Cristo rehe ojoaju hendive imano ha ijeikove 

jeýpe. Upéi jahechákuri pe tupytyrä nahesakä poräiva: máva ojoajúva Cristo rehe, 

ojeíma angaipa ñeñapytïgui ha angaipa apógui! ¡Aleluya! Ñamomba’eguasu 

Ñandejárape! 

